
БЭІЭЇЭЭ...  
БЎГЎН...  

САРСЫН...
Улуус баЇылыгын 

мунньаіыттан 
бэлиэтээЇиннэр

Ааспыт нэдиэлэҕэ, ис дьыа-

ла отделын дааннайынан, 3 киһи 
олохтон барбыт. Ол курдук, Ни-

кольскайга, Граф Биэрэгэр 2 
киһи өлүгэ көстүбүт, манна кри-

минальнай суол суох. Ыам ыйын 
14 күнүгэр Граф Биэрэгиттэн 
чугас Манньыаттаах диэн күөлгэ 
ууну сатыы туораан испит куо-

рат олохтооҕо ууга түспүт, сар-

сыҥҥытыгар МЧС водолазтара 
өлүгүн булбуттар. 

*  *  *

Халаан уута, былырыыҥҥы-

га холоотоххо, арыый уустуктук 
ааспыт, Арбыҥҥа Алдан өрүс 
уутун таһыма үрдээн 17 дьиэ 
ууга барбыт, онтон 3-һэ дьиэ-

лэр муосталарын таһыйбыт. 
Граф Биэрэгэр даамбаны уу үс 
сиринэн тоҕу көппүтүн «Уйгу-
Быйаҥ» тэрилтэ, Хатыҥ-Арыы 
нэһилиэгин олохтоохторо 1,5 
тыһ. куул кумаҕынан бүөлээннэр 
уу тахсыытын тохтоппуттар. 
Эһэлээх аттыгар харыыны МЧС-
тар мууһу дэлби тэптэрэн ууну 
ыыппыттар. 2 Хомустаахха бө-

һүөлэк иһинээҕи суоллар ал-

дьаннылар.
Үөдэй бөһүөлэгэ ууга ула-

ханнык барыаҕын, былырыыҥ-

ҥыттан оҥоһуллубут даамба 
абыраата. Өссө 10-ча см уу эбии 
кэлбитэ буоллар, 130-ча ыал ууга 
барыахтааҕа, этэҥҥэ буолла.

 Бэлиэтэннэ В. КАСЬЯНОВ

«Эҥсиэли» хаһыат ыам ый-

ын 13 күнүнээҕи нүөмэригэр 
«Бэҕэһээ... Бүгүн... Сарсын...» 
диэн Нам улууһун баһылыгын 
мунньаҕыттан бэлиэтээһиннэргэ: 
«Үөрэҕирии министригэр ыам 
ыйын 6 күнүгэр улуус делега-

цията киирэн оскуолалары ту-

туу уочаратын бүтэһиктээхтик 
быһаарсыбыттар, онон Е.М. Ша-

пошников аатынан Хамаҕатта 
орто оскуолата сабылларынан 
сибээстээн манна үп көрүллэн 
тутуута саҕаланыахтаах...», - 
диэн суруллубутун ааҕан ба-

раммын, бу оскуолаҕа 1987-
8 9  с с .  д и р е к т о р д ы ы  с ы л -

дьан манна үлэлэспит дьы-

алабыт олоххо киирэр олуга 
быһаарыллыбытыттан үөрэ 
долгуйдум. 

Хамаҕатта нэһилиэгин ба-

һылыгынан үлэлиир кэмнэрбэр 
(2006-2012 сс.) үөрэммит оску-

олабар директор А.М. Дьяко-

новтыын сыллата аайы араас 
таһымнаах өрөмүөннэри ыытан 
кэлбиппит, ол быыһыгар саҥа 
таас оскуола тутулларын туру-

орсуу күүскэ барбыта. Бу «2012-
16 сылларга Хамаҕатта нэһилиэ-

гин социальнай-экономическай 
сайдыытын» программатыгар, 
улуус социальнай-экономиче-

скай сайдыытын программаты-

гар киирбитэ. Маны билиҥҥи 
улуус дьаһалтата (баһылык А.П. 
Атласов), үөрэх управление-

та (О.Н. Протопопов) быһаччы 
өйөөннөр, Үөрэҕирии министер-

ствотыгар туруорсан сөптөөх 
быһаарыыны ситиспиттэригэр 
махталбыт улахан.

Манан сибээстээн Е.М. Ша-

пошников аатынан Хамаҕатта 
орто оскуолатын 1970 с. бүтэр-

бит выпускниктар ааттарыттан 
манныгы этэбит: быйыл биһиги 
оскуоланы бүтэрбиппит 45 сыла 
буолар, онтон үөрэммит оскуо-

лабыт 1965 с. үлэҕэ киирбити-

нэн быйыл тутуллубута 50 сы-

лын туолар. Мин өйдүүрбүнэн, 
оскуолабытыгар капитальнай 
өрөмүөн үөрэппит учууталбыт, 
директорбыт Г.С. Касьянов ди-

ректордыыр кэмигэр 1969-70 сс. 
биирдэ эрэ ыытыллыбыта, ону 
да акылаатыгар эрэ. Оскуола 
аварийнай туруктаах буолбута 
бүгүҥҥү күҥҥэ олус сөптөөхтүк 
быһаарылынна. Оскуола дирек-

тора А.М. Дьяконов, үөрэҕирии 
управлениетын начальнига О.Н. 
Протопопов бу үлэҕэ күүскэ 
ылсыһан үлэлииллэрэ эрэли 
үөскэтэр уонна бу кэскиллээх 
дьыала хайаан да олоххо киирэ-

рин ситиһиэхтээхпит. 
Биһиги, 1970 сыллаах вы-

пускниктар, бу оскуолабытын 
бүтэрбит бары выпускниктарга 

туһаайан ыҥырабыт: 
1. Республикаҕа, Сойууска 

тиийэ биллибит худуоһунньук 
Е.М. Шапошников аатынан Ха-

маҕатта орто оскуолата таас, 
аныгылыы варианынан тутул-

ларыгар бэйэбит кыахпытынан 
үбүнэн көмө оҥорорго бэлэмми-

тин биллэрэбит. 
2. Хамаҕатта нэһилиэгин 

олохтоохторун, улууспут нэ-

һилиэктэригэр, республикабыт 
улуустарыгар олорор, үлэлиир 
бары выпускниктары оскуола-

быт тутуутугар бэйэ кыаҕынан, 
үбүнэн көмө оҥорон «Үтүө са-

наа» акциятын өйүүргүтүгэр 
ыҥырабыт. 

1970 с. выпускниктар аатта-

рыттан Александр ДУНАЕВ

Ойуурдаах куобах 
охтубат

ЎТЎӨ САНАА 
АКЦИЯТЫГАР 
ХОЛБОҺУҤ!

 Өрөбүллэргэ Нам эргин 
ньургуһун көрө диэн, Нэлэгэр 
кэтэҕинээҕи ойуурга тахса сы-

рыттыбыт. Тиийэн баран, кэл-

биппитин кэмсиннибит. Ойу-

ур устатын тухары  бөх-сыыс 
ыһыллыбыт. Арыгы, пиибэ 
бытыылкалара, пакеттар, би-

ирдэ туттуллар иһит-хомуос 
быраҕылла сыталлар. Сын-

ньанааччылар күрүөтэ суох 
хаһааҕа киирбиттии, олус бар-

дамнык айбардаан ааспыттар. 
Ол быыһыгар абына-табына да 
буоллар, ньургуһуннар  тобулу 

үүнэн тураахтыыллар.  Ман-

нык дьулаан сыһыаҥҥа туох 
сирэ сир буолуо, туох кэрэтэ 
кэрэ буолуо үһү?! Онон мүөт-

тээх салгыны түөспүт муҥунан 
толору тыыммакка, бастакы 
ньургуһуннарга үөрбэккэ, уку-
һакы, санаа баттыктаах дьиэли-

иргэ күһэлиннибит.  
Сандал сааспытын, күөх сай-

ыммытын бөҕүнэн-сыыһынан 
«уруйдаан» көрсөрбүт олус хо-

молтолоох. Маннык хартыына 
сыл ахсын хатылана турара 
сонньутар.  Аҕыйах сыллаа-

ҕыта саҥардыллыбыт парка-

быт тутууларын эмиэ онон-
манан тоҕута сынньыбытта-

ра, ураһалар истиэнэлэригэр 
сурук-бичик хаалларбыттара 
олус куһаҕан көстүүлэнэн ту-

раллар. 
Онон бу,  тулабыт бөрүкүтэ 

суох туруга,  айылҕаҕа хаҕыс 
сыһыан, тугу да харыстаабат 
куһаҕан кэмэлдьи өй-санаа 
намыһаҕын, ыча кыратын көр-

дөрөр.  
Л. НОГОВИЦЫНА 

Саҥарбат буолуохха 
сатаммат!

СААС. НЬУРГУҺУН. 
БӨХ-СЫЫС

 2015 с. Өлүөнэ нөҥүө пасса-

жирдары уонна таһаҕастары ти-

эйии тарифтара бигэргэннилэр, 
былырыыҥҥыттан 8% эбилиннэ. 
Бу навигацияҕа «Дьокуускай - 
Аллараа Бэстээх» маршрутунан 
4 паром сылдьыаҕа. 

Паромнарынан туорааЇын 
сыаната маннык буолла:

- 5 сааһыттан 10-гар диэри 
оҕолорго - 57 солк.;

- 10 сааһыттан үөһэ оҕолор-

го уонна улахаттарга - 113 солк.
Легковой массыыналарга:
- 1,2 т маассаҕа диэри - 375 

солк.;
- 1,5 т - 490 солк.;
- 1,8 т - 564 солк.;
- 2,25 т - 710 солк.;
- 2,7 т - 865 солк.;
- 3,2 т - 1025 солк.;
- 3,5 т үөһэ - 1180 солк.
Автобустарга:
- 25 миэстэҕэ диэри - 1420 

солк.;
- 25 миэстэттэн үөһэ - 2205 

солк.;
- «Икарус» кылаастаах авто-

бустар - 2520 солк.
Мотороллердарга, бары ма-

арка мотоциклларга - 160 солк.
Контейнердарга:
- 3 т - 295 солк.;
- 5 т - 570 солк.;
- 20 т - 1425 солк.;
- 40 т - 2846 солк.
1 т таһаҕас орто сыаната - 

315 солк.
Бэйэ информ.

Туоһулуур - сыыппара!

 ӨРҮҺҮ 
ТУОРААҺЫН 
ТӨҺӨНҮЙ?

2009 с. биирдиилээн ыалга газ киириитигэр нэһилиэнньэ хар-

чынан улахан ороскуоту көрсөрүн учуоттаан «Газификация мало-

имущих» диэн пилотнай программа баар буолбута. Онтон 2010 с. 
СР правительствотын кулун тутар 19 күнүнээҕи 104 №-дээх «Об 
утверждении Положения об оказании единовременной адресной 
материальной помощи малоимущим и отдельным категориям граж-

дан на газификацию индивидуальных жилых домов» диэн уурааҕа 
тахсан ол программа үлэтэ күүһүрбүтэ. Бу уурааҕынан улуустааҕы 
социальнай көмүскэллээх буолуу управлениета тиийиммэт олохтоох 
дьон дьиэлэригэр гааһы киллэриигэ тус аадырыстаах, 100 тыһ. солк., 
материальнай көмө оҥоhулларыгар ылсан үлэлиир. Ол курдук, Нам 
улууһугар 2009 сылтан 2014 сылга диэри 850 кыаммат ыал (76 мөл. 
солк.) көмөнөн туһаммыт. Онтон 2015 сылга 9 мөл. солк. көрүллүбүт, 
ол суумаҕа 90 ыалга көмө оҥоһулларын балаанныыллар. Быйыл бу 
уураахха кулун тутар 16 күнүгэр 125 №-нэн СР правительствота 
уларытыы киллэрбит. Бастакынан, биирдиилээн кыаммат ыалга дьи-

элэригэр газ киллэттэриэхтэрин иннинэ көмө оҥоһуллар эбит, онтон 
быйылгыттан ыал бэйэтин үбүн мунньан-тараан газ киллэттэрбит 
эбит буоллаҕына, финансовай ороскуотун бигэргэтэр докумуонна-

ры (кассовай, товарнай чектэри, квитанциялары) аҕаллахтарына 
харчытын толуйаллар (компенсация). Иккиһинэн, алын дохуоттаах 
гражданнар, о.э. көмөнү ылааччы дохуота ыйга тиийинэн олоруу кээ-

мэйин 1,5 (урут 1,2 этэ) төгүл ылбыттан намыһах буоллаҕына, эбэтэр 
үлэлээбэт биэнсийэлээх дьон уопсай дохуоттара ыйга тиийинэн оло-

руу кээмэйиттэн намыһах буоллаҕына, көмө көрүллэр буолбут. Холо-

бур: Нам улууһугар тиийинэн олоруу алын кээмэйэ 13 тыһ. 23 солк. 
ону 1,5 төгүллээтэххэ 19 тыһ. 534 солк. 50 кэп. тэҥнэһэр. Үсүһүнэн, 
дохуотуттан тутулуга суох Аҕа дойду Улуу сэриитин бэтэрээннэрэ, 
огдооболоро, Ленинград былакаадатын кыттыылаахтара уонна тыыл 
бэтэрээннэрэ бу көмөнөн туһанар кыахтаммыттар. Бу балаһыанньаҕа 
сөп түбэһэр көмөҕө наадыйааччылар Нам улууһун нэһилиэнньэтин 
социальнай көмүскэллээх буолуу харалтатын управлениетыттан 
сиһилии иһитиннэриини ылыаххытын сөп.

С. АРГУНОВ

ГАЗ КИИРИИТИН 
КӨМӨТЎГЭР ЭБИИ 
УЛАРЫЙЫЫЛАР

Сокуону билиэххэ, 
тутуһуохха уонна 

туһаныахха

 Ааіааччы, дорообо!
Халаан уута сорох түгэннэргэ харыылар 

тахсаннар уустук балаһыанньаны үөскэтэ сы-

рытта. Ил Түмэҥҥэ депутаппыт Алексей Ере-

меев туруорсуутунан, тэрийиитинэн, манна 
правительство тустаах сулууспалара өйөөннөр 
былырыыҥҥыттан оҥоһуллубут даамба Үөдэй 
бөһүөлэгин өрүһүйдэ, ону олохтоохтор көрө 
итэҕэйдилэр. Быйыл республика уонна улуус 
оперативнай сулууспалара, нэһилиэктэр дьа-

һалталара эрдэттэн дьаһанан улахан хором-

ньу, содул тахсыбата. Арбыҥҥа уонна 2 Хо-

мустаахха суоллар алдьаннылар, ону чөлүгэр 
түһэриигэ суһаллык докумуоннарын оҥорон 
түһэриэхтээхпит. 

Нэһилиэнньэҕэ туһаайан биири этиэм этэ: ватсапка уонна фо-

румнарга сорох дьон аһары күүркэтиилээх информациялары ыытан-

нар, көмөлөһүөхтэрин оннугар, мэһэй-таһай буолаллар. Ол курдук, 
Үөдэй 100% ууга барбыт, харыы үөскээн улуус киинигэр ыксаллаах 
балаһыанньа биллэриллибит о.д.а. итинник ис хоһоонноох, паниче-

скай сурахтары тарҕата олорооччуларга инникитин балаһыанньаны  
үчүгэйдик билсэн, туоһулаһан баран киэҥ эйгэҕэ таһааралларыгар 
сүбэлиэм этэ. Ол быыһыгар улуус дьаһалтата, ГО ЧС сулууспата 
«утуйан хаалбыттар», «туох даҕаны иһитиннэрии-биллэрии суох», 
онтон сиэттэрэн отой атын ис хоһоонноох бөрүкүтэ суох сыана-

быллары биэрэр дьон туох сыаллаах-соруктаах таһааралларын 
сэрэйиэххэ эрэ сөп. Дьиҥ иһигэр, тустаах сулууспалар, дьаһалта 
эппиэтинэстээх үлэһиттэрэ үлэлиир сирдэригэр хонон-өрөөн бала-

һыанньаны мүнүүтэнэн-чааһынан билсэн, суһал миэрэлэри ылынан 
үлэлээтилэр.

Халаан уутун таһынан сир-дойду куурбутунан ойуурга баһаар 
тахсыбатын туһугар күннэтэ спутник нөҥүө, дьон иһитиннэриитинэн 
мониторинг ыытыллар. Билиҥҥитэ ойуур баһаарыгар балаһыанньа 
хонтуруолга сылдьар, кэнники дааннайынан, ыам ыйын 12 күнүгэр 
Партизантан 4 км сиргэ уот туран 0,4 га ойуур уонна 0,1 га сыһыыга 
от умайбыта бэлиэтэннэ. Бу суһаллык умулларыллыбыта. Маны 
барытын этэн туран, инникитин ыксаллаах быһыы-майгы режими-

гэр «үһү-бадах» диэн сымыйа сурахтары тарҕатартан туттунуохха. 
Александр АТЛАСОВ

Улуус баһылыгын колонката

ААСПЫТ НЭДИЭЛЭҔЭ

 Аны аҕыйах хонугунан дой-

ду үрдүнэн биир кэлим экза-

меннар саҕаланыахтара. 2015 
сылга БКЭ сүрүн долгуна ыам 
ыйын 25 күнүттэн саҕалаан бэс 
ыйын 26 күнүгэр диэри ыытыл-

лыа. Биһиги улууспутугар биир 
кэлим экзаменнары барыта 295 
киһи туттарыаҕа, ол иһигэр 255 
быйылгы выпускниктар, 14 – 
Намнааҕы үөрэх кииниттэн, 26 
– урукку сыллар выпускниктара.

БКЭ сүрүн долгунугар улуус-

ка 9 экзамен ыытыллар пуун-

нара (ППЭ) I Хомустаах, Хама-

ҕатта саха-французскай, Нам 1 
№-дээх, Хатыҥ-Арыы, Хаты-

рык, II Хомустаах, Салбаҥ, Кө-

бөкөн, Арбын орто оскуолала-

рыгар үлэлиэхтэрэ, олортон 4-дэ 
уустук суоллаах-иистээх, ыраах 
сытар сирдэргэ (ТОМ) - II Хому-

стаахха, Салбаҥҥа, Көбөкөҥҥө, 
Арбыҥҥа. Бу пууннарга барыта 
16 государственнай экзамена-

ционнай хамыыһыйа чилиэннэ-

рэ, 9 ППЭ салайааччылара, 113 
тэрийээччи, 34 кэтээн көрөөччү 
үлэлиэхтэрэ. ППЭ үлэһиттэрэ 
бары үөрэх министерствотын, 
Нам улууһун үөрэҕин управ-

лениетын специалистарынан 
ыытыллыбыт үөрэтэр семинар-

дарынан хабылыннылар.
Бастакы экзамен ыам ыйын 

25 күнүгэр буолуоҕа. Бу күн гео-

графияны уонна литератураны 
51 киһи туттарыа. Ыам ыйын 28 
күнүгэр 287 киһи нууча тылы-

гар билиилэрин тургутуохтара. 
Математикаҕа бэс ыйын 1 күнү-

гэр базовай, бэс ыйын 4 күнүгэр 
профильнай таһымнарга, бэс ый-

ын 8 күнүгэр обществознаниеҕа 
уонна химияҕа экзаменнар буо-

луохтара. Бэс ыйын 11 күнүгэр 
омук тылыгар уонна физикаҕа. 
Бэс ыйын 15 күнүгэр информа-

тиканы, биологияны уонна исто-

рияны туттарыахтара. Бэс ыйын 
18 күнүгэр – английскай уонна 
французскай тылларга тылынан 
экзаменнар ыытыллыахтара. Са-

ха тылыгар уонна литература-

тыгар БКЭ бэс ыйын 3 күнүгэр 
буолуоҕа.

БКЭ-ны хат туттарааччы-

ларга эбэтэр ханнык эмэ бири-

чиинэлэринэн экзаменнарын 
кыайан туттарбатахтарга анаан 
бэс ыйын 22-тэн 26-гар диэри 
саппаас күннэр ананнылар.

Сыл аайы буоларын курдук, 
үгүс киһи обществознаниены 
талла – 49%. Экзамен туттара-

аччылар 24%-ра физиканы, 22%-
ра – биологияны туттарыахтара.

Э к з а м е н н а р  о л о х т о -

ох бириэмэнэн 10.00 чаастан 
саҕаланаллар. Экзамен тутта-

рааччы анаммыт сиригэр 9.00 
чаастан хойутааһына суох па-

спордаах, хара өҥнөөх гелевэй 
уруучукалааах, экзамеҥҥа кии-

рэр көҥүллээх кэлэрэ ирдэнэр. 
Сотовай телефон көҥҥүллэммэт.

Үөрэх сылын устатыгар ос-

куоланы бүтэрээччилэргэ уон-

на төрөппүттэргэ мунньахтар, 
кэпсэтиһиилэр, өйдөтөр үлэлэр 
ыытылыннылар. Кинилэр БКЭ 
ыытыллар бэрээдэгин, норма-

тивнай докумуоннарын кытары 
билистилэр. Экзамеҥҥа бэлэмнэ-

нэн, выпускниктар Федеральнай 
киин тургутук тестэрин толор-

дулар, улуустааҕы хонтуруолу-

най үлэлэри суруйдулар, анал 
куурустарга үөрэннилэр, элбэх 
консультацияларга сырыттылар.

Үөрэх управлениетын спе-

циалистара, оскуолалар со-

циальнай, психологическай су-

лууспалара, Нам улууһун дьиэ 
кэргэҥҥэ уонна эдэр дьоҥҥо кө-

мөнү оҥоруу киинин үлэһиттэрэ 
үөрэнээччилэргэ, төрөппүттэргэ 
анаан араас хабааннаах бэсиэдэ-

лэри, идэни сөптөөхтүк талыыга 
тургутуктары, психологическай 
көмөлөрү оҥордулар. Оскуола 
педагогтара, психологтара идэ-

ни үрдэтэр анал куурустарга 
үөрэннилэр.

Экзамен туттарааччылар, тө-

рөппүттэр Нам улууһун үөрэҕин 
управлениетыгар уопсай үөрэх-

тээһин отделын 42653 нүөмэр-

дээх телефонугар үлэ кэмигэр 
эрийэн мунаарар ыйытыыларгы-

тыгар сөптөөх хоруйдары ылы-

аххытын сөп.
Хаалбыт кэмҥэ төрөппүттэр 

өттүлэриттэн сөптөөх ирдэбил-

лэри туруордахха, усулуобуйа-

ны, көмөнү тэрийдэххэ, биир кэ-

лим экзамен үтүө түмүктэрдээх 
буолуо диэн эрэнэбит.

Т.П. ЕВСЕЕВА, биир кэлим 
экзамен улуустааҕы коорди-

натора, Нам улууһун үөрэҕин 
управлениетын уопсай үөрэх-

тээһин отделын кылаабынай 
специалиһа

Үөрэх эйгэтигэр

 БИИР КЭЛИМ 
ЭКЗАМЕН

Ыам ыйын 7-9 күннэригэр 
Магадан куоратыгар олимпий-

скай чемпион Валерий Попечен-

ко аатыгар боксаҕа үгэс буол-

бут Бүтүн Россиятааҕы турнир 
буолан ааста. Бу күрэхтэһии-

гэ биһиги биир дойдулаахпыт, 
ХИФУ устудьуона Иннокентий 
Зырянов Саха сирин хамаанда-

тын састаабыгар киирэн, 60 кг 
кыһыл көмүс мэтээл хаһаайыны-

нан буолан, боксаҕа РФ спордун 
маастарын нуорматын толор-

до. И. Зырянов боксаҕа бастакы 
дьарыгын Анатолий Барашков 
көҕүлээһининэн Үөдэйгэ саҕа-

лаабыта. Бастакы боксаҕа си-

тиһиилэрэ мантан саҕаланан 
барбыттара. Билигин кини РФ 
спордун маастара, Н. Дмитриев-

кэ дьарыктанар.
Ааспыт 2015 с. И. Зырянов 

устудьуоннар икки ардыла-

рыгар Россия чемпионатыгар 
Владивостокка ыытыллыбыт 
В. Сахаров аатыгар Бүтүн Рос-

сиятааҕы турнирдарга II-с, Не-

рюнгрига С. Исмаилов аатыгар 
ыытыллыбыт Бүтүн Россия-

тааҕы турнирга II-с буолутала-

абыта, бу ситиһиитигэр улахан 
сокуоннай дакаастабыл буо-

лаллар. Иннокентийы боксаҕа 
РФ спордун маастарын нуорма-

тын толорбутунан, бүтүн Нам 
улууһун олохтоохторун, спорка 
сүгүрүйээччилэрин ааттарыт-

тан итии-истиҥ эҕэрдэбитин ти-

эрдэбит.
*  *  *

Ыам ыйын 9 күнүгэр Улуу 
Кыайыы 70 сылын бэлиэтиир 
өрөгөйдөөх бырааһынньыгар сөп 
түбэһиннэрэн КСК стадионугар 
Нам улууһун чэпчэки атлетика-

ҕа улуус комплекснай спартаки-

адатын чэрчитинэн нэһилиэктэр 
икки ардыларыгар күрэхтэһии 
буолан ааста.

Күрэхтэһиигэ улуус нэһи-

лиэктэриттэн барыта 8 хамаанда 
104 спортсмен кытынна. Бастакы 
группаҕа, ол аата улахан нэһи-

лиэктэргэ, Хатырык, Партизан 
нэһилиэктэрин хамаандалара 
кыттыбатылар. Өскөтүн бу икки 
хамаанда кэлбитэ буоллар, уоп-

сай түмүккэ уларыйыы тахсыан 

сөп этэ. Күрэхтэһиилэр туста-

рынан билиһиннэрэр буоллах-

ха, бастакынан 100 м эр дьоҥҥо 
уонна кэрэ аҥардарга Намнааҕы 
республикатааҕы спортивнай ос-

куола сүүрүүгэ тренердэрин кө-

ҕүлээһиннэринэн уонна кинилэр 
бириистэригэр сүүрүүгэ күрэх-

тэһии буолла. Манна эр дьоҥҥо 
барыта 7 чулуу сүүрүктэр сүү-

рэр биэтэккэ тахсыбыттарыттан 
финишкэ аан бастакынан кэл-

лэ былырыын Нам улууһугар 
ыытыллыбыт 6 спортивнай Оон-

ньуулар кыайыылааҕа, Дальнай 
Восток призера Хамаҕаттаттан 
Местников Айхал, кини бириэ-

мэтэ (11,42 с), иккиһинэн Лаврен-

тьев Иван (11,64 с) I Хомустаах, 
үсүһүнэн Суздалов Женя (11,85 
с) Нам.

Кэрэ аҥардарга сүүрэр биэ-

тэккэ барыта 11 кыттааччы тах-

сыбытыттан, бастакынан бэрт 
холкутук финишкэ Гуляева 
Алия (14,47 с) Нам, иккиһинэн 
Антипина Оксана (15,01 с) 
Хатыҥ-Арыы, үсүһүнэн Сивце-

ва Маша (15,37 с) Хатыҥ-Арыы, 
кэллилэр.

Бу кэнниттэн 8 этаптаах 
эстафета саҕаланна, күрэхтэ-

һии түмүгүнэн бастакы миэс-

тэҕэ Хатыҥ-Арыы хамаандата 
таҕыста, иккискэ НПК, үһүскэ 
Хамаҕатта. Ол кэннэ 4 дистан-

цияҕа кросс ыытылынна. Манна 
биирдиилээн дистанцияларга 

миэстэлэстилэр: 3000 м: эр дьоҥ-

ҥо - Герасимов Октябрь (Хама-

ҕатта) — I м., Васильев Степа 
(Модут) — II м., Корякин Егор 
(НПК) — III м. 2000 м: кэрэ аҥар-

дарга - Гоголева Надежда (Ха-

маҕатта) — I м., Иванова Ролена 
(НПК) — II м., Сыроватская Ия 
(Хатыҥ-Арыы) — III м. 1000 м: 
эр дьон, ветераннар — Бурнашев 
Андрей (Нам) — I м., Говоров Се-

мен (Модут) — II м., Новгородов 
Александр (Үөдэй) — III м. 500 м: 
дьахталлар, ветераннар - Наза-

рова Саргылана (Хамаҕатта) — I 
м., Еремеева Сардана (Нам) — II 
м., Флегонтова Екатерина (Нам) 
— III м.

Икки көрүҥ түмүгүнэн, уоп-

сай хамаанданан түмүккэ баста-

кы группаҕа: Хамаҕатта — I м., 
Хатыҥ-Арыы — II м., Ленскэй 
нэһилиэк — III м. Иккис группа-

ҕа Таастаах толору хамаанданан 
киирэн, аҥардастыы күннээтэ, 
спорт инструктор С.А. Егоровы 
хайгыахха эрэ наада.

Уопсай түмүккэ хамаанда-

нан бастаабыттарга грамоталар, 
кубоктар, ону таһынан бастакы 
миэстэҕэ 30.000 солк., иккискэ 
20.000 солк., үһүскэ 10.000 солк. 
«Нам улууһа» МТ спорт уонна 
физкультура управлениетын 
аатыттан «Сертификаттар» тут-

тарылыннылар.
И.А. УВАРОВСКАЙ

 — КҮРҮЛГЭН

Спорт — дьулуур, 
спорт — тулуур

СҮҮРҮҮГЭ 
КҮРЭХТЭҺИИ

Ким баҕарар инники олоҕор, 
киһи буола улаатарыгар баста-

кы олук ууруллар, майгыта- си-

гилитэ, тутта-хапта сылдьыыта 
оҥоһуллар кэмэ — оҕо саас. Оҕо 
сааспыт кэмигэр бастакы кол-

лективка киирэр дьиэбит оҕо 
саада, бастакы уһуйааччы — ии-

тээччи буолар.
Мин кылгастык бэйэм үлэ-

лиир детсадым, коллективым, 
бөлөҕүм оҕолорун туһунан кэп-

сиэхпин баҕарабын. Биһиги 12-с 
№-дээх «Мичил» оҕо саада 2013 
сылга аһыллан,  саҥардыы иккис 

сылын үлэлии-хамсыы сылдьа-

быт. Детсад үрдүнэн икки, ону 
таһынан чааһынай дьиэ куор-

тамнаһан «Дьиэ кэргэн» диэн 
бөлөхтөр бааллар. Сэбиэдиссэй-

бит Федорова Саргылаана Ни-

колаевна, коллектив үлэһиттэ-

рин барыларын өйөөн, сүбэлээн-
амалаан үлэлэтэр. Иитээччилэр 
оҕону иитэр-үөрэтэр методика-

лара барыта аныгы ирдэбилгэ 
толору эппиэттиир, элбэх араас 
тэрээһиннэр ыытыллаллар, оҕо-

ну иитиигэ төрөппүттэри кытта 
биир ситим үлэ барар, итиэн-

нэ улуус үөрэҕириитин иһинэн 
ыытыллар тэрээһиннэргэ көх-

төөхтүк кыттабыт. Онон, биһиги 
эдэр, эрчимнээх, саҥа тэриллэн 
үлэлээн эрэр коллективпыт кэк-

кэ ситиһиилэрдээх.
Мин иитээччи үөрэҕин, оҕо-

ну иитэр түбүктээх, сыралаах 
идэтин бэйэм баҕабынан та-

лан, талаһан баһылаабытым. 
Иитээччи үлэтэ уустуга эл-

бэх, эппиэтинэһэ үрдүк. Сар-

с ы а р д а  а а й ы  д ь о н н о р  с а-

амай «күндүлэрин» - оҕоло-

рун иитээччигэ эрэнэн, кини 
көрүүтүгэр-харайыытыгар, кини 
эппиэтинэһигэр хааллараллар. 
Ол да буоллар, оҕолору кытта 
куруук алтыһар киһи оҕолортон 
к и н и л э р  ү ө р ү н н ь э ҥ н э р и н , 
олоххо саҥа арыйыылары 
оҥорон астыналларын, кы-

ра бастакы ситиһиилэриттэн 
д у о һ у й а л л а р ы н  д у у һ а ҕ а р 
иҥэринэҕин, кинилэр курдук 
кыраттан да үөрэргэ үөрэнэҕин. 
Ол иһин, бу үлэ ыарахан да буол-

лар олус интэриэһинэй, улахан 
туһалаах үлэ.

Мин кыра оҕолор бөлөхтөрүн 
иитээччитинэн үлэлиибин. 
Бөлөхпөр үс саастаах оҕолор 
сылдьаллар. Бу саас — оҕо саа-

май туппай, мэниктиир, көрүөн-
билиэн баҕарар кэмэ. Кыра-

чааннар чуҥкуйбатыннар, тө-

рөппүттэрин ахтыбатыннар 
диэн, саҥаттан-саҥаны, оҕо-

ну сайыннарар дьарыктары, 
оонньуулары толкуйдуубут. 
Төрөппүттэри көҕүлээн, көмө-

лөһүннэрэн араас бырааһын-

ньыктары тэрийэбит. Иитэр 
оҕолорбут кыра да буоллаллар, 
барытын өйдүүллэр, кэрэни кэ-

рэхсииллэр, саҥаны сэргииллэр. 
Ити курдук, оонньоон-көрүлээн, 
үтүөҕэ үөрэнэн, билиигэ-көрүүгэ 
тардыһан кыра дьон күнтэн күн 
улааталлар. Мин бу идэни тал-

быппыттан олус диэн астынабын.
Улуу Кыайыы 70 сыллаах 

өрөгөйдөөх үбүлүөйүнэн сэрии, 
тыыл бэтэрээннэрин, сэрии сыл-

лын оҕолорун ис-сүрэхпиттэн бу 
үөрүүлээх бырааһынньыгынан 
эҕэрдэлиибин, баҕарабын ки-

нилэргэ уһун олоҕу, кытаанах 
доруобуйаны, дьолу-соргуну! 
Кинилэр баар буоланнар, Кы-

айыыны аҕаланнар, биһиги ба-

ры 70 сыл тухары эйэлээх күөх 
халлаан анныгар олороммут оҕо-

лорбутун, кэнчээри ыччаппытын 
улаатыннарабыт, олоҕу тапты-

ырга, сыаналыырга үөрэтэбит, 
үчүгэйгэ угуйабыт.

А.В. ВИНОКУРОВА, 
«Мичил» 12 №-дээх 

оҕо саадын иитээччитэ

Оҕо — олох сибэккитэ

 БИЛИИГЭ УГУЙАБЫТ, ОЛОІУ 
ТАПТЫЫРГА ЎӨРЭТЭБИТ

Кэрэ эйгэтигэр

 САРГЫБЫТ САЙЫННЫН, 
ЫРЫАБЫТ ДЬИЭРЭЙДИН!

Ырыа эрэ баар буолан,
Ыар санааҕа баттатан
Ынчыктаабат дии саха,
Тоҥ муус дойду хонноҕор
Тойук-ырыа хорҕойор,
Куппут-сүрбүт, дьэ, күүстээх!

«Ырыа туһунан» Урсун хо-

һоонунан бүгүн саха ырыа-

тыгар аналлаах ыстатыйаны 
саҕалыыбын.

Историяны сэгэтэн көрдөх-

хө, Саха республикатын бастакы 
президенэ М.Е. Николаев ыйаа-

ҕынан 2000 сылга ырыа айаач-

чыларын сойууһа тэриллибитэ. 
Бу түмсүүнү биллиилээх ырыа 
айааччы, Саха сирин народнай 
артыыһа, мелодистка Анастасия 
Варламова тэрийбитэ уонна бас-

такы председателинэн үлэлээби-

тэ. Кини кэнниттэн, 2005 сыллаах-

ха саха народнай артыыһа, бил-

лиилээх ырыа айааччы Алексей 
Васильевич Егоров салгыы үлэ-

лии, салайа сылдьар. Бу сойуус 
сүрүн соруга – саха ырыатын, 
ырыа айааччыларын көҕүлээһин 
уонна үйэтитии.

Саха республикатын куль-

туратын уонна духуобунаһын 
министерствотын муус устар 17 
күнүнээҕи 2015 сыл 133 №-дээх 
бирикээһинэн, министр В.И. Ти-

хонов илии баттааһыннаах бу сыл 
ыам ыйын 23 күнэ — Бүтүн рес-

публика үрдүнэн Ырыа күнүнэн 
биллэрилиннэ. Онон, улуус-улуус 
аайы күннэрэ бэлиэтэнэр буол-

лулар. СР культуратын үтүөлээх 
үлэһитэ, «Дьүһүй» авторскай 
сахалыы ырыа түмсүүтүн са-

лайааччыта, үгүс ырыа автора, 
ырыаһыт Алексей Калининскай 
— Луҥха Өлөксөй көҕүлээһи-

нинэн республикаҕа Ырыа күнэ 
олохтоммута быйыл 5 сылыгар 
барда.

Нам улууһа республикаҕа 
киэҥник биллэр композитор-

дардаах, ырыа айааччылардаах, 
ымыылаах ырыаһыттардаах.Ол 
курдук, сахалартан биир бас-

такы композитор Захар Вино-

куров буолар. Хайа баҕарар но-

руот кутун-сүрүн туттарбыт 
уһун сылларга умнубакка илдьэ 
сылдьар, уостан түһэрбэт ыры-

алардаах буолар. Кини суруйбут 

«Эҕэрдэ» ырыата профессиональ-

най ырыаһыт Анастасия Лытки-

на толоруутугар ыччаттар уонна 
устудьуоннар Бүтүн Аан дойду-

тааҕы V-с фестивалыгар Варша-

ва үрдүнэн лыҥкыныы кутул-

лубута. Ол күн саха ырыата аан 
бастаан Аан дойду түһүлгэтигэр 
тахсыбыта. Ити саха вокальнай 
искусствотын классиката буол-

бут, номоххо киирбит ырыаны 
айбыт поэт Семен Данилов, За-

хар Винокуров уонна ырыаны 
бастакынан толорбут Анастасия 
Лыткина өрөгөйдөрө уонна ки-

нилэр ааттара үйэлэргэ хаалбыт 

уһулуччулаах ситиһиилэрэ этэ.
Көмүс бөрүөлээх, уот-төлөн 

тыллаах поэт, тылбаасчыт, биир 
дойдулаахпыт И.Д. Винокуров — 
Чаҕылҕан «Хайыһар» хоһооно 
саха дьолугар айыллыбыт, Кы-

айыыны аҕалбыт дириҥ суол-

талаах ырыа буолар. Ырыа ту-

һунан ырытыыны суруйааччы 
Николай Гаврильевич Золотарев 
— Якутскай 1981 сыллаахха Ти-

располь куораттан ыыппыт ахты-

ытыттан кэпсиир буоллахха, 1942 
сыллаахха күһүн биирдэ дьонун 
мунньан ыраах хайыһарынан 
поход тэрийбит. Онуоха, биир 
киһитэ доруобуйатын туругунан 
барымаары көҥүллэппит. Кэпсэ-

тэн билсибитэ, биэс кинигэ авто-

ра, поэт И.Д. Винокуров буолан 
тахсыбыт. Николай Гаврилье-

вич көҥүллээбит эрээри: «Штаб 
хоһугар олорон, хайыһар туһунан 
хоһоонно суруй», - диэн байыан-

найдыы сорудах биэрбит. Киэһэ 
эргиллэн кэлбитэ, Чаҕылҕан штаб 
хоһугар хоһоонун суруйан бүтэ-

рэн эрэр эбит. Бастаан бу саҥа 
суруллубут «Хайыһар ырыата» 
байыаннай бүтүннүү үөрэхтээ-

һин штабын илиинэн суруллар, 
истиэнэҕэ ыйанар хаһыатыгар 
тахсыбыт. Онтон сотору, «Кы-

ым» хаһыакка бэчээттэммит, 
бэртээхэй ырыа буолан көппүт. 
Ити курдук, норуот судургутан 
«Хайыһар» диэн ааттыыр ыры-

ата 1942 сылтан суруллуоҕуттан 
дьон-сэргэ уоһуттан түспэккэ ыл-

ланар ырыа оҥостон күн бүгүнү-

гэр диэри умнуллубат. Кыайыы 60 
сыллаах үбүлүөйүгэр, оччолорго 
ветераннар сэбиэттэрин пред-

седателинэн үлэлээбит Матрена 
Васильевна Петрова көҕүлээһи-

нинэн «Хайыһар» ырыаҕа Нам-

нааҕы музей таһыгар обелиск ту-

руоруллубута. Онон Чаҕылҕан су-

руйбут үйэлээх «Хайыһар» ыры-

ата саха норуотугар Кыайыыны 
ситиһэригэр сүҥкэн суолталаах.

Быйылгы үбүлүөйдээх Улуу 
Кыайыы 70 сылыгар ананар бы-

рааһынньыгар «Хайыһар» ырыа-

ны кыра саастаах оҕолортон са-

ҕалаан бүтүн улуус ыллаата. Бу 
ырыатын соҕурууттан кэлбит 
нуучча композитора, Саха сири-

гэр саха ырыата сайдарыгар, үр-

дүк таһымҥа тахсарыгар сүҥкэн 
кылаатын уурбут Андрей Костин 
нотаҕа таһааран, Кыайыыга кы-

наттаабыт ырыаны суруйбута.
Республикаҕа киэҥник бил-

лэр Саха республикатын искус-

ствотын үтүөлээх үлэһитэ Васи-

лий Алексеевич Зырянов 50-60 
сс. суруйбут ырыалара «Уһугун, 
доҕоруом, уһугун!», «Барыта ана-

нар!» уо.д.а. ырыаларынан бил-

либитэ. Кэлин Эҥсиэли хочотун 
уонна Максим Аммосов туһунан 
классическай айымньы оратория 
суруйан хаалларбыта. Олохтоох 
автор В. Ушницкай — Сэки хо-

һоонугар Нам улууһун «Өрөгөй 
ырыатын» суруйан, бүтүн улуус 
историятыгар сүҥкэн кылаатын 
киллэрбитэ.

Фронтовик, РСФСР культу-

ратын туйгуна, Саха АССР куль-

туратын үтүөлээх үлэһитэ, Нам 
улууһун Ытык киһитэ Афанасий 
Шестаков быйыл 90 сааһын ту-

олла. Кини 50 тахса сыл анараа 
өттүгэр суруйбут «Түүлэй түүнү 
сырдатан» диэн ырыата уонна са-

халартан биир бастакы дьахтар-
мелодистка Светлана Кудрина 
«Табаларын» билбэт киһи суох 

буолуо.
Кэм-кэрдии ааһар, ырыа-

тойук эмиэ уларыйар. Төрөөбүт 
дойдуга таптал, аҕа саастаах кө-

лүөнэҕэ сүгүрүйүү бэлиэтэ буо-

лар ырыалар сыллата айыллан, 
көрөөччү биһирэбилин ылал-

лар. СР ырыа айааччыларын 
сойууһун чилиэннэрэ Валерий 
Егоров «Эҥсиэлибэр кэллим», 
Андрей Замятин «Кыыс кэрэ Нам 
сирэ» (Ю. Потапов — Саргын тыл-

лара) бүгүҥҥү кэмнэ ханнык да 
тэрээһиҥҥэ дьон-сэргэ сөбүлээн 
ыллыыр уостан түспэт ырыала-

рыгар кубулуйдулар.

Нам улууһугар сыллата аайы, 
чуолаан быйыл Кыайыы 70 сы-

лыгар аналлаах үбүлүөйдээх тэ-

рээһиҥҥэ улуус бары нэһилиэк-

тэрэ, тэрилтэлэрэ өрө көтөҕүллэн 
туран кыттыннылар. Бэлиэтиир 
буоллахха – Үөдэй народнай хо-

ра. Бу хору салайан кэлбитэ Ва-

силий Зырянов, хомойуох иһин, 
билигин биһиги кэккэбитигэр 
суох… Республикаҕа биллэр 
«Ньургуһун» народнай хор, са-

лайааччы СР культуратын үтүө-

лээх үлэһитэ Елена Кутукова 
буоллаллар.

Н э һ и л и э к т э р и н э н  с ы л -

дьан уус-уран самодеятельно-

һын көрүүлэригэр дьүүллүүр 
сүбэҕэ сылдьаммын, тус бэйэм 
бэлиэтээһимминэн, сылын аайы 
ырыа толоруутун хаачыстыбата, 
саҥа коллективтар баар буолан 
иһэллэрэ үөрдэр. Быйыл үс ку-

оласка арааран, хору хаачысты-

балаахтык толордулар: Хатыҥ-
Арыы нэһилиэгин хора (сал. СР 
культуратын туйгуна С. Понома-

рева), кыра нэһилиэктэртэн Таа-

стаах хора (сал. Н. Замаратская). 
Үтүө холобур буолар айар кол-

лективынан «Иэйии» ветераннар 
кулууптара буолар. Татьяна Гу-

рьева, Василий Никонов салай-

ааччылаах хор үүнэр көлүөнэҕэ, 
саҥа тахсар коллективтарга, төһө 
да сааһырдаллар үбүлүөйдээх 
сылга үгүс дириҥ суолталаах, 

киэҥ хабааннаах тэрээһиннэри 
ыыттылар. Хор – улахан үлэттэн 
тахсар. Хор саамай түмсүүлээх, 
үгүс сыралаах үлэлээх, дьону 
көҕүлүүр аналлаах ырыа биир 
жанра буолар.

Кыайыы 70 сылыгар анаан, 
муус устар 10 күнүгэр «Дьүөгэ-

лэр» народнай вокальнай ансаам-

был тэрийээһининэн, улууска аан 
бастакынан дьахталлар вокаль-

най ансаамбылларыгар «Далбар 
Хотун ырыата» диэн күрэх буо-

лан ааспыта. Барыта 15 ансаам-

был кыттыыны ылла. Инникитин 
бу ситиһиилэриттэн кынат ылан, 
сайда туралларыгар баҕарабын.

Маны кэпсээн туран, улуус-

путугар быйыл II-с төгүлүн «Сар-

гыбыт сайыннын» ырыа быраа-

һынньыга А.Ф. Шестаков аатынан 
сынньалаҥ кииҥҥэ тэриллээри 
турар. Киэҥ далааһыннаах, сүргэ 
көтөҕүллүүлээх, сырдык быраа-

һынньык Нам улууһун биирди-

илээн ырыа сүгүрүйээччилэрин, 
ырыаһыттарын, ансаамбыл-

ларын, хордарын биир ырыа 
түһүлгэтигэр мунньар. Бу киэһэ, 
аан бастаан, көрөөччүлэр инни-

лэригэр, Ленскэй нэһилиэк олох-

тоохторун толорууларыгар, поэт 
Юрий Потапов — Саргын тылла-

рыгар, мелодист Андрей Замятин 
матыыбыгар «Чэчирии чэлгий-

эр Нам киинэ» диэн саҥа өрөгөй 
ырыата толоруллар.

Саха киһитэ тоҥ буору то-

булан тахсар, сырдык күҥҥэ 
тардыһар ньургуһун сибэккигэ 
сүгүрүйэр. Ньургуһуҥҥа ана-

ан үгүс ырыа, хоһоон айыллар, 
дьон-сэргэ сүрэҕин манньытар. 
Саас кэлиитин, саҥа олох сал-

ҕанан барыытын бэлиэтэ буолар 
ньургуһуҥҥа анаан бу киэһэ эл-

бэх ырыа ылланыа.
Ырыа — киһи сүрэҕин ортоту-

нан киирэр. Дууһатын кистэлэҥ 
кылларын таарыйар искусство 
ураты көрүҥэ. Ырыа хайа баҕа-

рар киһини кэрэ эйгэтигэр тиэр-

дэр аартык аанын сэгэтэр, сыла-

анньытар, сынньатар, абылыыр 
күүстээх. Киһи бэйэтэ ыллыыр 
буоллаҕына, бу кэрэ алыпка өссө 
дириҥник ылларар.

Елена КУТУКОВА, ССРС 
культуратын туйгуна, 

СР культуратын үтүөлээх 
үлэһитэ, хормейстер

 ПОЛОЖЕНИЕ
1 Улусного танцевального кон-

курса «Күн мичээрэ» в памяти За-

служенного работника культуры 
РС(Я) А.Н. Окоемова

Организаторы:  ОКР, ДНТА 
«Мичээр» им.  А.Н.  Окоемова 
с.Кысыл – Сыр Намского улуса

Соорганизаторы: 
- Управление культуры и ду-

ховного развития МО «Намский 
улус»

- МБУ ЦД «Алгыс»
Дата и место проведения: 23 

мая 2015 г. МБУ ЦД «Алгыс» Нам-

ский улус, с. Кысыл – Сыр, ул. Се-

верная 1. 
Цель конкурса: 
- увековечивание памяти за-

служенного работника культуры 
РС(Я), отличника культуры и об-

разования РС(Я), Почетного граж-

данина Намского улуса, Почетного 
гражданина 1 – Хомустахского, 
Партизанского наслегов основателя 
и бессменного руководителя  Алек-

сандра Николаевича Окоемова.
Задачи:
 - Развитие и продвижение 

танцевального творчества в Нам-

ском улусе.
- содействие дальнейшему раз-

витию танцевальных коллективов;
- воспитание у подрастающего 

поколения чувства любви к родной 
земле, уважения истории, традици-

ям и культуры народа саха;
- пропаганда духовно – нрав-

ственных ценностей,   здорового 
образа жизни.

Условие конкурса:
- Якутский танец (свободная 

тема) обязательно;
- Танец на свободную тему (со-

временные и эстрадные танцы не 
допускаются).

В конкурсе принимают участие:
- все желающие танцевальные 

коллективы;
- сольные и дуэтные исполни-

тели.
Возрастные категории:
1 категория – дошкольники 4 

- 7 лет;
2 категория – школьники 7 – 

16 лет;
3 категория – молодежь с 17 

– 25 лет;
4 категория – взрослые свыше  

26-45 лет;
5 категория - ветераны 46 лет  

и выше
Критерии оценок:
- исполнительское мастерство;
- сценическая культура;
- артистические данные испол-

нителей;
- музыкальное сопровождение;
- костюм танца.
Поощрение участников:
Участникам конкурса выдают-

ся сертификаты,  занявшие призо-

вые места награждаются диплома-

ми и кубками. В возрастных катего-

риях выявляется один победитель 
и лауреаты 1,2,3 степени. Среди 
всех участников будет присужден 
Гран-При специальный приз ОКР, 
НТА «Мичээр»

Финансовые условия:
-Все расходы по проезду, пита-

нию берут на себя направляющие 
коллективы или сами участники;

- Организационный взнос с 
каждого участника – 200 рб.

В рамках конкурса проводится 
семинар  и мастер – класс для хо-

реографов (выдается сертификат). 
Семинар проводит АУ  РС(Я) «Ар-

ктика», РЦД «Кэскил».  Семинар 
проводится на платной основе (500 
рублей).

Темы семинара:
1. «Сюжетная постановка тан-

ца»
2. «Методика работы танце-

вальных коллективов, развитие и 
перспективы» 

Во время проведения меропри-

ятия можете приобрести:
- книгу о жизни и творческой 

деятельности Александра Окоемо-

ва «Сырдык сулус»; 
- диск песен Александра Око-

емова; 
- диск с подробными разборами 

движений народных танцев.
Заявки на участие и взносы 

участников принимаются до 22 мая.
Контактные телефо-

ны: 89142804679, 89681527715, 
89618691620

ПРОГРАММА
улусного танцевального конкурса «Кун мичээрэ», посвященного памяти А.Н. Окоемова, 

основателя образцового детского коллектива Российской Федерации «Мичээр» 
с. Кысыл – Сыр Намского улуса
Дата проведения: 23 мая 2015 г.

Место проведения: с. Кысыл –Сыр, Намский улус

№ Мероприятие Время Ответственные

1 Регистрация участников 9.00 ч  – 10.00 ч МБУ ЦД «Алгыс»

2 Отборочный тур 10.00 ч – 13.00 ч Терютин Николай Николаевич, 
зам. директора по ОМР РЦДОиДД, 
Константинова Сардана Михайловна, 
специалист АУ «Арктика»

3 Обед 13.00 ч – 14. 00 ч МБУ ЦД «Алгыс»

4 Семинар для хореографов
тема:
1. «О модернизации си-

стемы дополнительного обра-

зования в РФ»»
2. «Обрядовый якут-

ский танец» 

14.00 ч – 14 ч 30 м Багаева Тамара Николаевна, зам.
директора по УМР РЦДО иДД

14ч 30 м- 16ч 30 м Аввакумова Ирина Еремеевна,
Преподаватель ККиИ г. Якутска

5  Круглый стол:
«Проблемы и пути развития 

танцевального искусства в 
Намском улусе». Принятие 
рекомендаций

16 ч 30 м – 17 ч 
30 м

Уп р а вл е н и е  о б р а зо ва н и я  М О 
«Намский улус»,

Управление культуры и духовного 
развития МО «Намский улус»

6 Тренинговое занятие для 
детей

14.00 ч -16.00 ч ГБУ РС(Я) «ЦС ППС и М»
Намского улуса

7 -Гала – концерт с участием 
ОКР, НТА «Мичээр» им.А.Н. 
Окоемова

-Награждение победителей

18.00 ч – 20 .00 ч ОКР, НТА «Мичээр», МБУ ЦД 
«Алгыс»

8 Общее фотографирование 20.00 ч МБУ ЦД «Алгыс»

9 Отъезд участников 20 ч 20 м МБУ ЦД «Алгыс»

Орг. комиссия

ПРОФЛИСТ С-8
2х1,2 сосна ……….1250 р.
2х1,2 зеленая листва, синий, шоколад, бежевый, зеленый мох, морская 
волна……..650 р.
5,8х1,2 оцинкованный………….1850 р.
5,8х1,2 зеленый мох, вишня, бежевый, синий, белый, морская волна, 
шоколад, рубин…1850 р. 
Профлист Н60 5,8х845 толщ.0,07мм оцинкованный….2500 р.
Сайдинг стальной под дерево  «Сосна»
L-Брус 4000х240 / Бревно 4000х330……….680 р. 2м
МЕТАЛЛОЧЕРЕПИЦА «СуперМонтеррей» 

зеленый мох, красное вино, шоколад, синий, рубин
2,25х1,2…..….840 р
3,30х1.2…..….1200 р.
5,05х1,2 …..…1850 р.
На металл скидки от объема!!!
Водосточная система (белый, красный, зеленый, шоколад)
Листогибочные услуги (конек, уголки, ендова, ветрозащитная планка)
ДВЕРИ входные металлические 2100х900……………............18 000 р.
ДВЕРИ «Гармошка» венге, белая, дуб, милан. орех, итал. орех…1900 р.
ДВЕРИ белые (под покраску)………………………………......... 1400 р.
Двери массив Сосна………………………………………….....от 4200 р.
!!!На межкомнатные двери скидки до 15%!!!
ДВЕРИ межкомнатные 2000х600, 700, 800, 900……………...от 1400 р.
Искусственный шпон (беленый дуб, венге, итальянский орех, миланский 
орех)
ДВЕРИ «ZADOOR» ЭкоШпон, Натуральный Шпон (красное дерево, 
беленый дуб, американский орех)ЦЕНЫ ОТ ПРОИЗВОДИТЕЛЯ ПО 
МОСКОВСКИМ ЦЕНАМ !!!
ЛИНОЛЕУМ «Sinteros» Таркетт ширина  2.5,  3,  3.5,  4 м.
(бытовой, полукоммерческий, коммерческий……………от 360 р.
ЛАМИНАТ 31, 32, 33 класс 30 цветов……………….…..от 450 р.
!!!АКЦИЯ!!! Ламинат 33 класса с влагозащитным покрытием – 500 р. 
кв.м.
ПЛИНТУС с кабель каналом 2,5 м……………………………75 р.
КРАСКА в ассортименте (эмаль, воднодисперсионная) «Krafor», 
«Престиж», «Евролюкс»
АКВАТЕКС, акватекс Экстра (рябина, орегон) 3, 10 л……500-1500 р.
МАКРОФЛЕКС монтажная пена/Профи (750мл)……….300 р.
ПРОФИЛЯ, коплектующие, саморезы. 
28х27х3000………………………………………………….70 р.
60х27х3000……………………………………………….…100 р.
50х40х3000………………………………………………….120 р.
50х50х3000………………………………………………….140 р.
75х40х3000………………………………………………….150 р.
75х50х3000………………………………………………….170 р.
100х40х3000………………………………………………...160 р.
100х50х3000………………………………………………...180 р.
Подвес прямой……………………………………………...6 р.
Саморезы в ассортименте (дерево/металл)
СУХИЕ СМЕСИ Ветонит ЛР+……………………………. 900 р.
Сухие смеси «Кнауф»
Штукатурка «Ротбанд» 30 кг………………………………..650 р.
Шпатлека «Фугенфуллер» 25 кг…………………………….700 р.
Клей плиточный «Кнауф Флизен» 25 кг……………………………..500р.
«ГЕРКУЛЕС»  Шпатлевка……………………………….... 450 р.
                             Самовыравнивающийся пол……………...500 р.
ГРУНТОВКА «Бетонконтакт» 10 л………………………..1000 р.
ЕВРОВАГОНКА  2,7 м….……………………………..…….от 100 р.
                                 3 м…………………………………………….120 р.
Гипсокартон «КНАУФ» 2,5х1,2
ГКЛ 9,5 мм…………………………………………………………480 р.
         12,5 мм……………………………………………………….540 р.
ГВЛ (влагостойкий) 9,5мм……………………………………….540 р.
                                     12,5 мм…………………………………….620 р.
ДВП 2,75х1,7 толщ 0,32мм……………………………………….500 р.
ФАНЕРА хвойные влагостойкие  2,44х1,22 .толщина  6/9/12/15 мм…..от 
900 р.  
ОСП 2.44х1.22 9 мм…………………………………………..1050 р. 
ДСП 2,44х1,83  16 мм…………………………..……………..1400 р.
РЕЕЧНЫЙ ПОТОЛОК (комплектующие)
Потолочные плинтуса в ассортименте
Стеновые панели ПВХ 2.7/ 3 х 0,25……………………..от 200 р.
Стеновые плиты «My WALL» 3D 600х600
Подвесной потолок «Армстронг» Эверест…………… 260 р. м2.
ГИБКАЯ СИСТЕМА СКИДОК!!!    Доставка 600 р.

Режим работы
 Пн-Пт 9:00-19:00
Сб-Вс 10:00-18:00 

c. Намцы, ул. Ленина, 18А
 ТЦ «Лимон»

 тел: 70-40-87  25-26-99

® СЪЕМКА СВАДЕБ И 
ТОРЖЕСТВ!

Желаете запечатлеть се-

мейные торжества, свадьбы, 
юбилеи? Нет ничего проще – 
позвоните по телефону 42-9-48, 
89243660623, 89141077316. Мы 
приедем и по вашему желанию 
качественно, профессионально 
снимем на видео и фото с от-

личным оформлением. Также 
принимаем заказы на имидж-
фильмы, музыкальные клипы, 
семейное фотографирование на 
дому, перевод из видеокассет на 
цифровые носители, монтаж и 
запись частных видеосъемок.

® ВНИМАНИЮ ПЛА-

ТЕЛЬЩИКОВ КВАРТИР-

НОЙ ПЛАТЫ!
АО «Намкоммунтеплоэнер-

го» напоминает населению о не-

обходимости погашения задол-

женности по квартирной плате. 
При задолженности более 2-х 
месяцев, будет подано иско-

вое заявление мировому судье 
о принудительном взыскании 
суммы задолженности.

Оплата принимается в кассе 
АО «Намкоммунтеплоэнерго» 
по адресу: с. Намцы, ул. Чер-

нышевского, 14 (Гранильный 
завод) с 08.30 до 18.00, перерыв 
13.00-14.00.

Тел. для справок: 
42-195, 41-646

® Намская типография 
предлагает услуги по изготов-

лению выпускных альбомов в 
твердом переплете, лент вы-

пускников, баннеров и стендов, 
услуги по изданию книг, изго-

товление различных бланков и 
журналов, прочей сувенирной 
продукции. 

Обращаться по тел. 41-206, 
89142276146 или по адресу: ул. 

Ленская, 85

 ® Продается зем. участок 12 
соток с каркасным домом 6х8 в с. 
Намцы (имеется свет), а также 
продаем 2 морозильника лари 
(размер выс. -- 87,5 см., шир. -- 
94,5 см., глуб. -- 64 см.). Работаем 
6 мес., имеется гарантия.

Тел. 89841089983

® Арендуем 3-хкомн. квар-

тиру по ул. Октябрьской до сен-

тября м-ца. Аренда составляет 
- 8000 руб. Без торга.

Тел. 89627376731

® Продается участок в 
Көччү 12 соток, газ, свет, место 
хорошее, сухое.

Тел. 89243663914 (звонить 
в нерабочее время)

 ® Грузовые перевозки по 
селу, по городу.

Тел. 89243661967, 
89841160270, 89644258617

БИЛЛЭРИИЛЭР®

Нам улууһун ветеринарнай-чинчийэр лаборатория ветеринар-

най бырааһын ВАСИЛЬЕВА АНАСТАСИЯ КОНСТАНТИНОВНА-

НЫ ыам ыйын 16 күнүгэр 55 сааскын туолбут үөрүүлээх күҥҥүнэн 
эҕэрдэлиибит!

Саха киһитин быстыбат баайа-дуола ынах-сылгы сүөһүтүн 
элбэтэрин-ууһатарын туһуттан, үрдүк хаачыстыбалаах ас-үөл дэ-

лэйэригэр, нэһилиэк чөл туруктаах буоларыгар бэйэҥ туох баар 
билиигин-көрүүгүн ис сүрэххиттэн, эппиэтинэстээхтик үлэлээн 
кэллиҥ.

Баҕарабыт эһиэхэ инникитин даҕаны сылайары билиммэккэ, 
эдэрдии эрчимҥин ыһыктыбакка, билиигин-көрүүгүн эдэр көлүө-

нэҕэ уһуйан ситиһиилээх үлэни, чэгиэн-чэбдик доруобуйаны, тус 
олоххут үөрүүнэн ситэри, дьолунан толору буоллун.

Нам улууһун ветеринарнай управление бары 
үлэһиттэрэ, лаборатория коллектива

 Күндү үөлээннээхтэрбитин, Хамаҕатта үлэ, тыыл ветераннарын: 
ЗАХАРОВА АНАСТАСИЯ ИВАНОВНАНЫ - кырдьаҕас ыанньык-

сыты, ВИНОКУРОВ КОНСТАНТИН САВВИҺЫ - сылгыһыты 80 
саастарынан уонна Герой-ийэлэри ВИНОКУРОВА ТАТЬЯНА ДА-

НИЛОВНАНЫ, МЕСТНИКОВА АГРАФЕНА ГРИГОРЬЕВНАНЫ, 
ВИНОКУРОВА ВЕРА НИКОЛАЕВНАНЫ 85 саастарынан итиитик-
истиҥник эҕэрдэлиибит!

Сэрии ыар сылларын кырыымчык олоҕун билэн, оҕо эрдэххи-

титтэн үлэҕэ эриллэн элбэх оҕо амарах аҕата, эйэҕэс ийэтэ, хоһуун 
үлэһит буолбуккутунан киэн туттабыт.

Улуу Кыайыы 70 сылыгар махтанан туран, самаан сайыны са-

тыылатан, өссө да уһуннук, дьоллоохтук-соргулаахтык оҕолоргут 
ортолоругар үөрэ-көтө олороргутугар баҕарабыт, алыптаах алгы-

спытын аныыбыт.
Хамаҕатта ветераннара

Намская местная организация Якутской республиканской орга-

низации Всероссийского общества слепых поздравляет с 80-летним 
юбилеем СОЛОВЬЕВУ ОЛИМПИАДУ ИВАНОВНУ!

Уважаемая Олимпиада Ивановна! От всей души желаем Вам 
крепкого «золотого» здоровья, долгих лет в жизни, морального и 
материального удовлетворения, любви и радости! Пусть Ваши род-

ные и близкие каждый день радуют только хорошими новостями и 
достижениями в жизни!

Мы очень благодарны Вам за доброе сердце и поддержку!

ИЇИРЭХ ТЫЛЛАР

 ® Продаю усадьбу 15 соток 
по ул. Жиркова, 17. Цена -- 500 
тыс. руб..

Тел. 89644239716

 Куплю усадьбу ближе к 
центру.

Тел. 89644239716

 ® Продаю жилой дом (ла-

фет) с участком 15 соток в с. 
Намцы Намского улуса:

1. Дом - 81,8 кв.м (2002 г.п.)
2. Гараж - 42,2 кв.м (печное 

отопление)
3. Ледник, сарай, баня, душ

4. Огород, разные растения: 
рябина, акация, черемуха, бу-

зина, березы, боярышник и раз-

ные кустарники
5. Рядом детский сад, лет-

ний водопровод в 30 м. у соседей 
(подключаемся шлангами или 
можно самим подсоединиться 
к основному летнему трубо-

проводу)
6. Газ и свет
7. Высокий ровный красивый 

участок
Цена: 2 млн. 500 тыс. руб., 

торг возможен. 
Тел. 8-924-460-3233

 Намнааҕы 4 №-дээх «Чэчир» детсадка 
бииргэ үлэлээбит коллегабытыгар Протопопова 
Марианна Лукиничнаҕа уонна бииргэ үлэлиир 
коллегабытыгар Охлопкова Марина Егоровнаҕа 
күтүөттэрэ

ШЕЛКОВНИКОВ
Илья Николаевич

күн сириттэн барбытынан дириҥ кутурҕам-
мытын тиэрдэбит.

Намнааҕы «Чэчир» детсад коллектива

Тапталлаах оҕобут, бырааппыт, убайбыт
ФЕОКТИСТОВ 

Николай Иннокентьевич
б.дь. ыам ыйын 10 күнүгэр соһуччу хо-

молтолоохтук күн сириттэн барбытын бары 
аймахтарбытыгар, дьоммутугар-сэргэбитигэр, 
билэр дьонугар дириҥник курутуйан туран 
биллэрэбит.
Ийэтэ Мария Васильевна, бииргэ төрөөбүт 
эдьиийдэрэ, күтүөттэрэ, кинилэр оҕолоро

Истиҥник саныыр, убаастыыр табаарыспыт, 
үлэ ветерана, улахан дьиэ кэргэн тапталлаах 
аҕата, эһэлэрэ

МОСКВИТИН
Николай Константинович

ыарахан ыарыыттан күн сириттэн барбыты-
нан кэргэнигэр Елена Лукиничнаҕа, кыргыт-
тарыгар, уолаттарыгар, сиэннэригэр дириҥ 
кутурҕаммытын тиэрдэбит.

Гаврил, Мария, Маргарита 
Местниковтар

Таптыыр кэргэним, аҕабыт, эһэбит
МОСКВИТИН 

Николай Константинович
ыарахан ыарыыттан бу дьыл ыам ыйын 18 

күнүгэр олохтон туораабытын дириҥник ку-
рутуйан туран бары аймахтарбытыгар, билэр 
дьонугар иһитиннэрэбит.

Кэргэнэ, оҕолоро, күтүөттэрэ, сиэннэрэ

Күндүтүк саныыр тапталлаах убайбыт, 
быраатым

МОСКВИТИН
Николай Константинович

уһун, ыарахан ыарыыттан ыалдьан күн си-
риттэн барбытынан кэргэнигэр Москвитина 
Елена Лукиничнаҕа, оҕолоругар, сиэннэри-
гэр, доҕотторугар дириҥ кутурҕаммытын 
тиэрдэбит.

Балтылара, кырдьаҕас эдьиийэ 
Дьяконова Г.А., куораттан Терентьевтэр 

дьиэ кэргэттэрэ

Администрация и профсоюзный комитет АО 
«Намкоммунтеплоэнерго» выражает глубокое 
соболезнование начальнику отдела кадров 
Москвитиной Светлане Константиновне, 
диспетчеру аварийно-диспетчерской службы 
Москвитиной Елене Лукиничне по поводу смер-
ти после продолжительной болезни горячо 
любимого брата и мужа

МОСКВИТИНА
Николая Константиновича.

 Бииргэ үлэлээбит табаарыспыт
МОСКВИТИН

Николай Константинович
ыарахан ыарыыттан күн сириттэн барбытынан 

кэргэнигэр, оҕолоругар, сиэннэригэр дириҥ 
кутурҕаммытын биллэрэбит.
Көбөкөнтөн, Модуттан Чириковтар, Намтан 

Борисовтар

Күндүтүк саныыр, тапталлаах кэргэним, аҕа-
быт, эһэбит

СЫРОМЯТНИКОВ
Владимир Андреевич

уһун, ыарахан ыарыыттан б.дь. ыам ыйын 17 
күнүгэр орто дойдуттан барбытын бары билэр 
дьоммутугар, аймахтарбытыгар дириҥник ку-
рутуйан туран иһитиннэрэбит.

Кэргэнэ, оҕолоро, сиэннэрэ

Күндү кырдьаҕас күтүөппүт
СЫРОМЯТНИКОВ 

Владимир Андреевич
уһун, ыарахан ыарыыттан өлбүтүнэн эдьиий-

битигэр Акулина Иннокентьевнаҕа, оҕолоругар, 
сиэннэригэр, күтүөтүгэр, кийииттэригэр дириҥ 
кутурҕаммытын тиэрдэбит.

Аппааныттан, Намтан, Дьокуускайтан 
бырааттарыҥ, балтыларыҥ Новгородовтар

 Бииргэ үлэлиир коллегаларбытыгар Гри-
горьева Ирина Дмитриевнаҕа, Сыромятников 
Павел Владимировичка таптыыр аҕалара

СЫРОМЯТНИКОВ
Владимир Андреевич

ыарахан ыарыыттан күн сириттэн туораабы-
тынан дириҥ кутурҕаммытын тиэрдэбит.
Нам 2 №-дээх орто оскуолатын коллектива

  Бииргэ үлэлиир коллегабыт Габышева Мар-
фа Ивановна тапталлаах быраата

ГУЛЯЕВ
Алексей Иванович

ыарахан ыарыыттан хомолтолоохтук күн 
сириттэн барбытынан бииргэ төрөөбүттэригэр, 
чугас аймахтарыгар дириҥ кутурҕаммытын 
тиэрдэбит.
Нам 2 №-дээх орто оскуолатын коллектива

Таптыыр, убаастыыр аччыгый бырааппыт, 
Бөтүҥ нэһилиэгин олохтооҕо

ЛУКИН 
Василий Банифатьевич

эмискэ соһумардык эдэр сааһыгар хомолто-
лоохтук олохтон барбытынан бары аймахтары-
гар, билэр дьонноругар, кыргыттарыгар дириҥ 
кутурҕаммытын биллэрэбит.

Аппааныттан эдьиийэ, күтүөтэ 
Бурнашевтар

 Саамай таптыыр, убаастыыр, куруук күлэ-
үөрэ сылдьар убайбыт

ЛУКИН 
Василий Банифатьевич

эдэр сааһыгар олус хомолтолоохтук, соһуччу 
олохтон туораабытынан бары аймахтарыгар, 
бииргэ төрөөбүттэригэр, кыргыттарыгар, билэр 
дьонноругар дириҥ кутурҕаммытын биллэрэбит.

Куораттан, Аппааныттан Бурнашевтар, 
Намтан Филипповтар, балта Айталина 

Банифатьевна

Күндү доҕорбут, Бөтүҥ нэһилиэгин олохтооҕо
ЛУКИН 

Василий Банифатьевич
күн сириттэн соһуччу барбытынан чугас 

аймахтарыгар, бииргэ төрөөбүттэригэр, оҕоло-
ругар дириҥ кутурҕаммытын тиэрдэбит.

Евстафьев Г.В., А.С.

Кийииппитигэр, саҥаспытыгар Луиза 
Лукиничнаҕа, оҕолоругар Максимҥа, Оляҕа 
тапталлаах кэргэнэ, аҕалара, эһэлэрэ

ШЕЛКОВНИКОВ 
Илья Николаевич

соһумардык күн сириттэн барбытынан чугас 
дьонугар дириҥ кутурҕаммытын тиэрдэбит, 
аһыыгытын тэҥҥэ үллэстэбит.

Бииргэ төрөөбүттэрэ Шелковниковтар, 
Канаевтар, Бобровскайдар дьиэ 

кэргэттэрэ


